
উপকার—দুষ্ক্রিয়াকারী জ্ঞানী।
১৫


উপকার।



প্রকৃত ভূষিত নহে কুণ্ডলে শ্রবণ,

শ্রুতিই শ্রুতির হয় শোভন ভূষণ,

কঙ্কণ করের শোভা সাধিতে কি পারে?

যেমতি প্রদানে পাণি সুষমায় ধরে।

তেমতি করুণাপর মানবের কায়,

চন্দন হইতে উপকারে শোভা পায়।

দেখহে আনত হয় তরু ফলধর,

নব-জল-ভারে নত হয় ঘনবর,

সম্পদে স্ব-পদ হেরি না হয় গর্ব্বিত,

পর-উপকারে এই নিয়ম বিহিত।






 





দুষ্ক্রিয়াকারী জ্ঞানী।




যে জন অজ্ঞান-তমো-মলিন-হৃদয়,

নিজ করণীয় কিছু জ্ঞাত সেই নয়,

এ হেতু ক্ষমার যোগ্য, অযোগ্য সে জন,

বাতুলে অতুল দোষ কে ধরে কখন?

কিন্তু যে লভেছে বহু জ্ঞান-উপদেশ,

বিস্তর পুস্তক ছিঁড়ি পাকিয়েছে কেশ,

